
U covid-19 ba thaw jingeh,“COVID-19- ka thma mynta”

Ngi sngewduh jingkyrmen ban ialeh,
Haba shalor ngi khmied iala ki khmat
Da lei lei ruh ngin ym man thait.

Ka met ba tlot, ki jingmut ba khuslai,
Haba sha kiba ieid ba thoin ngi phai,
Shano ngin bret, shano ngin phai?
Sa tang ha u Kynrad mynsiem ka jai jai.

Ha jingtrei ngi poi da mynsiem ba shitrhem,
Ban sumar ban iarap ia ki para mynsiem,
Jingduwai ngi buh ha la dohnud,
Namar jong ki sh’u kynrad ngi kyrpad ngi ud.

Met bad mynsiem ngi sngew duh bor,
Tang na U Trai hi ngi pan ka bor;
La ngi long tlot, ngin ym kyllon;
U hi un weng jingthar  jingshon.

Ah! Ki nongpang ha la jingthiah,
Bad jing shitom ka met ki ialeh,
Nongap ki rit mynsiem ki khuslai,
Namar ki jingjynjar bym lah batai.

Haba ngi peit la khun la kti,
Ah! jingpangnud ba la shu ieh ia ki,
Sngew kum ban phai dien noh syndon,
Khnang ba bad ki ryngkat ngin don.

Ha man ki por, ngi jaw ummat,
Jing shyrkhei ngi iohi da la ki khmat,
U (covid-19) bthat jingim, mynsiem ba kordor,
Ia la baieid ki ieh noh tang shiteng por.

Ki sngi ki kut, ki miet ki wan,
Ka jingialeh ngim man kynran,
Watla ka met ka tlot ka swai
Tang sha l’u kpa ngi dem ban duwai.

